
Procedemento para a comunicación de altas e baixas de persoal de investigación nos centros 
e institutos de investigación da Universidade de Vigo 

 

Debido ao incremento do número dos centros e institutos de investigación na Universidade de 
Vigo, aos cambios na relación de persoal participante e integrante nos mesmos, e á necesidade 
de certificar a composición de cada centro ou instituto en diferentes momentos do ano, cómpre 
establecer un procedemento para a comunicación destas variacións á Vicerreitoría de 
Investigación, Transferencia e Innovación, e aos Servizos correspondentes.  

1. Obriga de comunicar 

Están obrigados a comunicar a súa composición, así como as variacións con respecto á última 
comunicación, os/as directores/as de todos os Centros de Investigación e Institutos de 
Investigación da Universidade de Vigo. No Anexo 1 detállanse os centros e institutos vixentes na 
data de sinatura deste procedemento, pero a obriga exténdese a calquera outro centro ou 
instituto creado con posterioridade.  

2. Destinatario da comunicación 

A comunicación da composición e das súas variacións debe facerse á vía sede electrónica da 
Universidade de Vigo, mediante unha Instancia xenérica dirixida ao Servizo de Apoio á 
Investigación e Desenvolvemento e á Vicerreitoría de Investigación, debendo ser asinada polos 
directores ou directoras dos centros ou institutos de investigación. 

3. Prazos e forma para a comunicación 

Tendo en conta as datas de celebración dos Consellos Reitores dos Centros e Institutos, así como 
as obrigas de certificación da composición dos mesmos, a comunicación farase dúas veces ao 
ano: 

- Unha primeira vez, durante o primeiro trimestre de cada ano, con data límite 31/03, 
facendo referencia á composición do Centro ou Instituto a 31/12 do ano anterior 

- Unha segunda vez, durante o mes de setembro, con data límite 30/09 

A comunicación farase a través da SEDE electrónica da Universidade de Vigo, de acordo ao 
modelo incluido no Anexo 2 a este procedemento. Se chegado o período de comunicación non 
hai variacións dende a última composición, o Anexo 2 poderá substituirse por unha declaración 
asinada pola Directora ou Director do Centro ou Instituto de Investigación confirmando a 
vixencia da última listaxe enviada. 

Lémbrase que, segundo a NORMATIVA DE GRUPOS E CENTROS DE INVESTIGACIÓN DA 
UNIVERSIDADE DE VIGO, cada investigadora ou investigador só poderá estar vinculada a un único 
centro. Polo tanto, non poderá certificarse a pertenza a un centro ou insitituto de investigación 
dunha persoa dada de alta noutro centro ou instituto, mentras non se comunique a baixa desta 
persoa no primeiro. 

4. Consecuencias do non cumprimento das obrigas de comunicación 

Se unha vez superados os prazos fixados por este procedemento, un Centro ou Instituto de 
Investigación non comunicou a súa composición e/ou as súas variacións, será requerido unha 
única vez para que o faga. De continuar sen facelo, a Universidade de Vigo non emitirá ningún 
certificado de composición dese Centro ou Instituto, quedando ademais facultada para reducir 
as cantidades que, en forma de fondos propios de investigación, dótanse anualmente nas 
partidas orzamentarias deste centros e institutos de investigación. 

Anexo 1: Relación de Centros e Institutos de Investigación 

Centros de Investigación da Universidade de Vigo: 

CINBIO- Centro de Investigación en Nanomateriais e Biomedicina 

CIM - Centro de Investigación Mariña 

AtlanTTic - Centro de Investigacións en Tecnoloxías de Telecomunicacións 

CINTECX- Centro de Investigación en Tecnoloxía, Enerxía e Procesos Industriais. 

Centros de Investigación interuniversitarios: 

ECOBAS- Economy and Business Administration for Society 

CISPAC- Centro de Investigación Interuniversitario das Paisaxes Atlánticas Culturais 

CITMAGA- Centro de Investigación e Tecnoloxía Matemática de Galicia 

Institutos de Investigación da Universidade de Vigo: 

IAA – Instituto de Agroecoloxía e Alimentación 

IFCAE – Instituto de Física e Ciencias Aeroespaciais 

IXEX – Instituto de Xustiza e Xénero 

LINGUA – Instituto de Investigación LINGUA 

Anexo 2 Modelo de Comunicación de Composición e Variación (Excel) 

